
Праваабарончыя матэрыялы  
можна таксама прачытаць 
на сайтах: www.spring96.org;  
www.charter97.org; www.baj.by

10 чэрвеня падчас "Вроцслаў
скага Глабальнага Форуму 2011" 
прэстыжную ўзнагароду атрымалі  
Праваабарончы Цэнтр "Вясна", Бе
ларуская асацыяцыя журналістаў 
і "Свабодны тэатр". Старшыня 
Праваабарончага Цэнтру "Вясна" 
Алесь  Бяляцкі так пракаментаваў 
уга нараваньне беларускіх няўра
давых арганізацыяў Прэміяй Сва
боды, якую прысуджае Атлантыч
ная рада ЗША: "У канцы мінула
га году ўвага міжнароднай суполь
насьці была прыцягнутая да па
дзеяў у Беларусі. Брутальны раз
гон мірнай дэманстрацыі, распра
ва з кандыдатамі ў прэзідэнты, гра
мадзкімі актывістамі – усё гэта, вя
дома, выклікала вялікае абурэньне. 
Таму яны вырашылі пад трымаць 
тры беларускія арганізацыі, сярод 
якіх і "Вясна". Нам гэта прыемна, 
таму што такім чынам адзначаецца 
актыўная праца арганізацыі, якая 
вядзецца апошнія пяць месяцаў." 

Гэтая праца, паводле словаў 

"Прэмія Свабоды" – 
рэха падзеяў "Плошчы"

праваабаронцы, сапраўды была 
цяжкай: цэнтр займаўся аргані
зацыяй прававой дапамогі ахвя
рам палітычных рэпрэсіяў, зборам 
і распаўсюдам інфармацыі пра іх 
як у Беларусі, так і паза яе ме

    (Працяг на стар. 6)

Умова адзіная – 
вызваленьне 
палітзьняволеных
Еўрапарламент наведала бе-

ларуская дэлегацыя, у якую ўва-
ходзяць прадстаўнікі правааба-
рончых арганізацыяў, Дар'я Кор-
сак, жонка палітвязьня Аляксан-
дра Атрошчанкава, а таксама ня-
даўнія палітвязьні Наста Палажан-
ка, Андрэй Дзьмітрыеў, Алесь Мі-
халевіч і Віталь Рымашэўскі. Яны 
правялі ў Бруселі шэраг сустрэчаў 
з прадстаўнікамі розных палітыч-
ных структураў. 

"Падчас перамоваў гаворка ішла 
пра тое, што яшчэ магла б рабіць 
Еўропа ў цяперашніх умовах най-
перш для таго, каб былі вызвале-
ныя беларускія палітычныя зьня
воленыя. На адмысловай прэскан-
ферэнцыі беларусы агучылі інфар-
мацыю адносна крымінальных пра-
цэсаў па справе 19 сьнежня, якія 
прайшлі ў Менску," – распавяла пра-
ваабаронца Алена Танкачова. 

Паводле словаў Алены Танка-
човай, падчас сустрэчаў абмяр-
коўвалася "пытаньне неабходнась
ці ўключэньня ўсіх механізмаў, якія 
прадугледжаныя ў ААН: судзеянь-
не таму, каб у Беларусь былі за
прошаныя сьпецыяльны даклад-
чык ААН па катаваньнях, група па 
адвольных затрыманьнях і група 
па незалежнасьці суддзяў і адва-
катаў". Яны мусілі б разабрацца з 
зая вамі аб катаваньнях у СІЗА КДБ, 
а таксама, якім чынам могуць быць 
перагледжаныя прысуды па падзе-
ях 19 сьнежня.

Беларуская дэлегацыя заяві
ла, што "да таго часу, пакуль 
усе палітзьняволеныя ў Белару-
сі не выйдуць на волю, размо-
ва адносна іншых камунікацыяў, 
іншых магчымых перамоваў аб 
крэдытах, аб уключэньні новых 
праграмаў і аднаўленьні дзеянь-
ня старых праграмаў, зьвязаных з 
эканамічным удзелам еўрапейскіх 
структураў, мусяць быць замаро-
жаныя". Адзіным прадметам пера-
моваў на сёньня мусіць быць без-
умоўнае вызваленьне палітзьня-
воленых, падкрэсьліла Танкачова.

Падчас "Вроцслаўскага Глабальнага Форуму 2011".

На сустрэчу з нагоды 15год
дзя дзейнасьці "Вясны" 15 чэр
веня ў офісе праваабарончага 
цэнтру сабраліся прадстаўнікі 
амбасадаў Вялікабрытаніі, ЗША, 
Германіі, Нідэрландаў, Венгрыі, 
Славакіі і кіраўнік прадстаўніцтва 
Еўракамісіі ў Беларусі. Правааба
ронцы распавялі высокім гасьцям 
пра асноўныя вехі ў гісторыі ар
ганізацыі, прадставілі сваю ацэн
ку бягучай сітуацыі ў краіне і 
падзя ліліся прагнозамі на бу
дучыню. Дыпламаты адзначылі, 
што ўважаюць "Вясну" за свайго 
саюз ніка ў праваабарончай дзей
насьці.

 У пачатку сустрэчы кіраўнік 
"Вясны" Алесь Бяляцкі адзначыў, 
што адкрытасьць – гэта пэўная 
ступень абароны ў працы праваа
баронцаў: "Нам няма чаго хаваць,  
мы заўсёды адкрыта заяў ляем  аб 
сваёй пазіцыі, публікуем на сай
це свае ацэнкі сітуацыі. І ў гэтай 
адкрытасьці ёсьць пэўная нашая 
сіла".

Распавядаючы гасьцям пра 
гісторыю Праваабарончага цэн
тру "Вясна", яго лідар сказаў, што 
на працягу ўсіх гадоў існавань
ня арганізацыі даводзіцца праца
ваць у складаных умовах: "У 96м 
годзе, калі мы арганізаваліся ў 
ініцыятыўную групу, каб зьбіраць 
інфармацыю пра арыштаваных 
падчас "Чарнобыльскага Шля
ху" і дапамагаць ім і іх сем'ям, мы 
думалі, што пасьля таго, як раз
ьбярэмся з наступствамі разгону 
гэтай дэманстрацыі, далей кож
ны будзе займацца сваімі справа
мі. І тады мы не маглі здагадвацца, 
што нашая праца расьцягнецца 
на пятнац цаць гадоў і што кожны 
год нам будуць кідаць новыя і но
выя выклікі і мы павінны будзем 
адказваць на іх. Мы павінны былі 
стварыць сістэму дапамогі ахвя
рам палітычных рэпрэсіяў, і гэта, 
вядома ж, стала галоўнай зада
чай нашай арганізацыі".

Сярод асноўных задачаў "Вяс
ны" Алесь Бяляцкі назваў збор 
і распаўсюд інфармацыі аб па
рушэньнях правоў чалавека, а 
таксама назіраньне за выбарамі. 

Алесь Бяляцкі адзначыў, што 
праца арганізацыі, вядома ж, 
выклікае нервовую рэакцыю з 
боку беларускіх уладаў. "Дапа
мога ахвярам, збор інфармацыі, 
назіраньне за выбарамі – ба
лючыя кропкі, на якія ўлады ве
льмі востра рэагуюць, і кожны раз 
мы маем нейкія праблемы. Пась

ля назіраньня за выбарамі 2001 
году ў 2003 годзе нас пазбавілі 
рэгістрацыі. З 2006 году ў зака
надаўства ўведзеная крыміналь
ная адказнасьць за дзейнасьць 
незарэгістраваных арганізацыяў. 
І такое папярэджаньне мне вы
несла Генеральная пракуратура. 
І бачна, што гэта рэакцыя ўладаў 
на якасьць нашай працы".

Сёньняшнія падзеі правааба
ронцы называюць драматычным 
перыядам у жыцьці беларуска
га грамадзтва. Прадстаўляючы 
дыпламатам ацэнку бягучай сіту
ацыі, намесьнік кіраўніка "Вясны" 
юрыст Валянцін Стэфановіч ак
цэнтаваў увагу на тым, што пась
ля 19га сьнежня 2010 году краіну 
паглынула новая, небывалая па 
сваіх маштабах і жорсткасьці, хва
ля рэпрэсіяў. Ацэнка праваабарон
цамі падзеяў 19 сьнежня 2010 году 
застаецца нязьменнай. "Суды, якія 
прайшлі над удзель нікамі дэман
страцыі 19 сьнежня, толькі ўма
цавалі нашае меркаваньне. Мы 
лічым, што суды мелі відавочны 
абвінаваўчы ўхіл, загадзя прад
вызначаны характар. Мы лічым 
усіх асуджаных па крыміналь ных 
справах па падзеях 19 сьнежня па
літычнымі зьняволенымі і патрабу
ем іх неадкладнага вызваленьня".

На думку праваабаронцы, 
па дзеі 19 сьнежня яркім чынам 
прадэманстравалі ўсю сутнасьць 
выбудаванай А. Лукашэнкам за 15 
гадоў сістэмы дзяржаўнай улады 
– жорсткай аўтарытарнай дыкта
туры: "Падзеі пасьля 19 у чарго
вы раз паказалі, што ў Беларусі 
на нацыянальным узроўні няма 
інстытутаў, якія маглі б эфек
тыўна абараняць правы чалаве
ка. Міжнародных інстытутаў, якія 
маглі б стаць на абарону пару
шаных правоў грамадзянаў Бела

русі практычна няма, альбо яны 
носяць малаэфектыўны харак
тар з прычыны адкрытага ігнара
ваньня сваіх міжнародных аба
вязацельстваў уладамі Белару
сі. Азіраючыся назад, мы можам 
сказаць, што так званая "лібера
лізацыя" 2008–2010 гадоў была 
нічым іншым як тактычнай рэак
цыяй уладаў Беларусі на зьнеш
нія, у першую чаргу, эканамічныя 
выклікі. Падзеі 19 і пасьля пака
залі, што без сістэмных, інстыту
цыйных, заканадаўчых зьменаў 
у любы момант магчымы рэз
кі рэгрэс у галіне дэмакратыі і 
правоў чалавека, вяртаньне да 
жорсткіх рэпрэсіўных дзеяньняў".

У сваю чаргу, госьці адзначылі 
важнасьць працы "Вясны". Пасол 
старшынюючай цяпер у Еўразьвя
зе Венгрыі Ферэнц Контра назваў 
"вясноўцаў" сваімі саюзнікамі ў 
пытаньнях правоў чалавека: "У на
шай працы праваабарончая дзей
насьць займае прыкладна 70%. 
Гэта значыць, мы робім тое ж, што 
і вы, няхай крыху ў іншай форме, 
на іншых форумах, – адзначыў 
спадар амбасадар. – І мы вельмі 
высока цэнім тую працу, якую вы 
робіце. Вельмі часта калегі з Бру
селю просяць у нас аналіз сітуацыі 
па правах чалавека ў Беларусі. А 
мы ім гаворым: "Чытайце" Вясну", 
ня трэба дубляваць тое, што калегі 
робяць на прафесійным узроўні. 
Можаце стоадсоткава верыць той 
інфармацыі, якая там ёсьць, лепш 
мы ня можам вам даць". І яны ўжо 
да гэтага прывыклі, яны разьліч
ваюць на тое, што ад вас ідзе да
кладная інфармацыя". Працягвай
це ў тым жа кірунку. Хоць, вядома, 
было б добра, калі б вы апынулі
ся "беспрацоўнымі" і маглі  больш 
часу ўдзяляць сваім сем'ям. Я 
гэтага жадаю вам".

Замежныя дыпламаты 
павіншавалі "Вясну" з 15-годдзем

Алесь БЯЛЯЦКІ і амбасадар Венгрыі Ферэнц КОНТРА.

    (Працяг на стар. 7)

Удзельнікамі акцыі 
"Рэвалюцыя праз 
сацыяльную сетку", 
што прайшла 15 чэрвеня 
на галоўных плошчах 
беларускіх гарадоў, стала 
некалькі тысячаў чалавек. 
Найшматлюдная акцыя 
прайшла ў Менску. 
Людзі сабраліся таксама 
ў Берасьці, Віцебску, 
Гомелі, Горадні, Магілёве, 
Баранавічах, Барысаве, 
Оршы, Салігорску, 
Бабруйску, Мазыры, 
Маладэчне, Полацку, 
Слуцку, Вілейцы, Жодзіне, 
Лідзе і Кобрыне. Па краіне 
было затрымана 
больш за 240 чалавек.

Менск. Пачатак акцыі быў 
прызначаны на 19 гадзінаў. Але 
людзям амапаўцы не далі магчы
масьці сабрацца на Кастрычніц
кай плошчы. Сама плошча была 
ачэпленая супрацоўнікамі міліцыі. 
Кіроўцаў, якія сігналамі віталі 
ўдзель нікаў акцыі, міліцыянты 
спынялі. Удзель нікаў акцыі, коль
касьцю больш за 1000 чалавек, 
выціснулі ў раён Дому афіцэраў 
і вуліцы Купалы. Выціскалі такса
ма ад Цэнтральнага ўніверсаму 
да ГУМу.  Частка людзей знаходзі
лася каля скверу Янкі Купалы. 
Удзельнікі акцыі моўчкі пляскалі 
ў далоні. 

Пачаліся арышты. Затрымань
ні працягваліся і падчас таго, 
як група сьпецназаўцаў пачала 
выцясьняць натоўп з пляцоўкі 
каля Палацу прафсаюзаў у бок 
Плошчы Перамогі. Напрыклад, 
Сяргея Андросенку разам з двума 
сябрамі затрымалі на пешаходнай 
частцы каля Палацу прафсаюзаў  
і пратрымалі ў Ленінскім РУУС да  
2215ці. Сяргея Андросенку ад
пусьцілі без складаньня пратако
лу. Паводле яго словаў, у міліцэй
скім аўтобусе ён быў зьбіты су
працоўнікамі сьпецназу. Пасьля 
дастаўкі ў РУУС яго адвялі ў 
асобны пакой і спыталі, адкуль  на 
твары сьляды зьбіцьця. Пась ля 
адказу, што ён быў зьбіты сьпец
назаўцамі, супрацоўнікі РУУС 
самі пачалі зьбіваць маладога 
чалавека і працягвалі, пакуль ён 
не пагадзіўся з тым, што яго ніхто 
не біў і да супрацоўнікаў міліцыі 
прэтэнзіяў ня мае.

Усяго ў Менску затрымалі 18 
актыўных удзельнікаў, даставілі ў 
Цэнтральнае РУУС, але адпусьцілі 

Гэта толькі пачатак...
Хроніка "Сеткавай Рэвалюцыі": затрымана больш за 240 чалавек

пасьля высьвятленьня асобы і без 
складаньня адміністрацыйных 
пратаколаў.

Берасьце. На плошчы Леніна 
перад будынкам аблвыканкаму 
сабралася амаль 500 чалавек.
Міліцыя падчас акцыі затрымала 
11 чалавек. Сярод затрыманых 
журналісты мясцовай "Брестской 
газеты" Станіслаў Каршуноў і Зьмі
цер Босак. Таксама сярод затры
маных – Зьміцер Шухрай, Ганна 
Канюс, Міхаіл Ільін, Яўген Скра
бец, Арцём Палачанін, Дзяніс Тур
чаняк, Андрэй Ваўчок. Пры затры
маньні была ўжытая фізічная сіла.

Віцебск. 15 чэрвеня ў Віцебску 
было затрымана каля двух дзясят
каў грамадзянаў, якія знаходзіліся 
на плошчы Перамогі. Усім ім патлу
мачылі, быццам бы яны падобныя 
да нейкіх злачынцаў.  Затрыманых 
трымалі ў дзяжурцы амаль паўтары 
гадзіны, пасьля чаго сталі выводзіць 
у "Актавую залу", дзе бралі "объяс

нительные" наконт таго, дзе яны 
знаходзіліся 14 чэрвеня ад 0:00 
да 04:00. Пасьля ўсіх адпусьцілі 
без ніякіх наступстваў. Усяго было 
затрымана больш за 20 чалавек. 
Сярод затрыманых – галоўны рэ
дактар сайту "Народныя навіны Ві
цебска" Сяржук Серабро.

Горадня. 15 чэрвеня на Савец
кай плошчы павінен быў адбыцца 
збор памежных гандляроў, якія ў 
апошні тыдзень пратэс туюць су
праць увядзеньня новых мытных 
правілаў перасячэньня дзяржаў
най мяжы. Ужо на падыходзе да 
пляцу людзей пачалі затрымлі
ваць. Адным з першых затры
маных стаў Дзьмітры Бандарчук. 
Нягле дзячы на тое, што ён пака
заў свае дакументы, яго ра зам з 
4 іншымі асобамі прымусілі сесьці 
ў міліцэйскую машыну. Дзьмітры 
Бандарчук пасьпеў паведаміць па 
тэлефоне, што іх вязуць  у кірун
ку Кастрычніцкага РАУС. Праз 10 

Менск, 15 чэрвеня 2011 году.

Менск, 15 чэрвеня 2011 году.

№7 (292)

Па выніках судовага 
разгляду крымінальнай 
справы Мікалая Дзядка, 
Ігара Аліневіча, 
Аляксандра Францкевіча,
Максіма Веткіна, 
Яўгена Сілівончыка 
Праваабарончы цэнтр 
"Вясна" адзначае 
наступнае:

Высновы:
Правядзеньне папярэдня

га сьледзтва па дадзенай кры
міналь най справе суправа джа
лася сур’ёзнымі працэсуаль
нымі парушэньнямі і пару шэнь
нямі правоў асуджаных, ся
род якіх: адвольныя затрыма
ньні, парушэньні тэрмінаў і пра
цэдураў затрыманьняў, якія 
ўстаноўленыя Крымінальна
працэсуаль ным кодэксам Бе
ларусі, парушэнь не права на 
абарону, парушэньне прынцы
пу прызумпцыі невіноўнасьці. 
Затрыманьне І. Аліневіча ў г. Мас
кве і ягоная далейшая перавозка 
ў СІЗА КГБ у Менску адбывала
ся з парушэньнямі ўстаноўле
ных працэдураў, у тым лі ку пра
цэдуры эсктрадыцыі бе ларускіх 
грама дзянаў з Расій скай Фе
дэрацыі ў Беларусь.

Асуджаныя І. Аліневіч, М. Дзя  
док, А. Францкевіч падчас судова
га працэсу заявілі аб тым, што ў 

Без права на абарону
Аналітычны агляд па справе беларускіх анархістаў

дачы неньні да іх падчас папярэд
няга сьледзтва вы ка рыстоўваліся 
незаконныя дзеянь ні: псіхалагіч
ны ціск і катаваньні. Аб ужывань
ні ў дачыненьні да іх катавань
няў заявілі падчас судовага раз
біральніцтва і шэраг сьведкаў, 
якія адмовіліся ад сваіх паказань
няў, да дзеных імі на папярэднім 
сьледзтве. 

Падчас судовага працэсу не 

выконваўся прынцып роўнасьці 
бакоў па прадстаўленьні імі до
казаў, што аказвала ўплыў на 
аб’ектыўнасьць і ўсебаковасьць 
пры разглядзе дадзенай спра
вы ў судзе.

Пры такіх абставінах Пра-
ваабарончы цэнтр "Вясна" за-
яўляе, што:

грубыя парушэньні правоў 
асуджаных даюць падставы 
лічыць, што разгляд справы ў 
судзе ня быў аб’ектыўным і ўсе
баковым, а вынесеныя судом 
прысуды неабгрунтаваныя і не
законныя;   

парушэньні правоў асуджа
ных не дазваляюць лічыць іх за
конна асуджанымі;

вынесеныя пры такіх абставі
нах прысуды павінны быць адме
неныя і перагледжаныя. 

Папярэдняе сьледзтва па 
дадзенай справе суправаджала
ся грубейшымі працэсуальнымі 
парушэньнямі, сярод якіх:

адвольныя затрыманьні і па
рушэньні працэдураў, устаноўле
ных законам.

З моманту ўзбуджэньня да
дзенай крымінальнай справы ў 
дачыненьні да абвінавачаных 
дапускаліся грубыя парушэнь
ні іх працэсуальных правоў. Па
чынаючы з 3 верасьня 2010 г.  
па ўсёй краіне было затрыма
на каля 50 чалавек. Асноўнымі 
прычынамі затрыманьняў была 
не наяўнасьць дастатковых пад

ДАВЕДКА:

24 траўня 2011 г. суд Заводзкага рна г. Менску разгля дзеў 
крымінальню справу па абвінавачаньні  І. Аліневіча па ч. 2 
арт. 339 КК РБ ("хуліганства, ўчыненае групай асобаў") і  ч. 2 
і ч. 3 арт. 218 КК (пашкоджаньне маёмасьці  агульнанебясь
печным спосабам і ў асабліва буйным памеры) – усяго па 5 
эпізодах; М. Дзядка ў ч. 2 арт. 339 КК і ч. 2 арт. 218 КК – усяго  
3 эпізоды; А. Францкевіча па ч. 2 арт. 339 КК, ч. 2  арт. 218 КК, 
ч. 2 арт. 349 ("несанкцыянаваны доступ да кампутар най ін
фармацыі"),  ч. 2  арт. 351 ("кампутарны сабатаж, спалучаны 
з несанкцыянаваным доступам да кампутарнай сістэмы"), 
арт. 354 КК РБ ("распрацоўка, выкарыстаньне альбо распаў-
сюд шкодных праграмаў") – усяго 4 эпізоды; М. Веткіна – па 
ч. 2 арт. 339 КК і ч. 3 арт. 218 КК – усяго 2 эпізоды; Я. Сілівон-
чыка – ч. 2 арт. 339 КК  і ч. 2 арт. 218 КК – 1 эпізод у Салігорску. 

27 траўня 2011 г. згодна агучанаму прысуду:
Ігар Аліневіч пакараны 8 гадамі зьняволеньня ўзмоц ненага 

рэжыму з канфіскацыяй машыны;
Мікалай Дзядок – 4 з паловай гадамі зьняволеньня 

 ўзмоц      не нага рэжыму;
Аляксандр Францкевіч – 3 гадамі зьняволеньня  ўзмоцненага 

рэжыму;
Максім Веткін – 4 гады абмежаваньня волі;
Яўген Сілівончык – паўтарма гадамі абмежаваньня волі.
Па шэрагу эпізодаў была скасаваная ч. 2 арт. 218 КК, а такса-

ма зьнятае абвінавачаньне нападу на ЦІП 6 верасьня 2010 г.

Фо
та

  s
va

bo
da

.or
g



5 
 Ï

ðà
âà

 í
à 

âî
ëþ

   
Ï

ð
àâ

àà
á
àð

î
í÷

û
 á

þ
ë
å
òý

íü
Фа

кт
ы

№7 (292)ставаў, вызначаных КПК Бела
русі, а прыналежнасьць іх да 
розных грамадзкіх рухаў, у ас
ноўным анархісцкай і экалагіч
най скіраванась ці. Затрыманьні 
адбываліся з парушэньнямі тэр
мінаў, вызначаных КПК Белару
сі. Да часткі затрыманых ужыва
лі незаконную працэдуру "пера
затрыманьняў" – не выпускалі 
пасьля сканчэньня  3 сутак утры
маньня, а складалі новы прата
кол затрыманьня. Так М. Дзядок 
быў перазатрыманы 7 разоў (21 
суткі да прад’яўленьня абвіна
вачаньня), большасьць з затры
маных – па 3 разы (9 сутак да 
прад’яўленьня абвінавачаньня). 

Абвінавачаны Ігар Аліневіч 
быў гвалтоўна выкрадзены ў 
Маскве прадстаўнікамі неўста
ноўленых сьпецслужбаў і пе
равезены ў СІЗА КДБ. Затры
маньне І. Аліневіча адбылося 
з парушэньнямі ўстаноўленых 
працэдураў, у тым ліку працэ
дураў экстрады цыі беларускіх 
грамадзя наў з Расійскай Фе
дэрацыі. 

Дадзеная практыка сьвед
чыць аб тым, што да абвінава
чаных выкарыстоўваліся неза
конныя, адвольныя затрыманьні. 
Гэта зьяўляецца найгрубейшым 
парушэньнем дзейнага КПК Бе
ларусі і Міжднароднага Пакту аб 
грама дзянскіх і палітычных пра
вах.

Права на абарону
Практыка "перазатрымань

няў", калі кожнае новае затры
маньне на трое сутак ажыцьцяўля
лася новым органам папярэдня
га расьсьледаваньня прыводзі ла 
да таго, што абвінавачаныя часта 
ня мелі магчымасьцяў рэаліза
ваць сваё права на абарону. Ад
вакаты па некалькі дзён не маглі 
 атрымаць інфармацыю аб месцы 
знаходжаньня сваіх падабарон
ных і інфармацыю аб тым, у кам
петэнцыі якога органу папярэдня
га сьледзтва знаходзіцца крымі
нальная справа іх падабронных. 
Так, адвакат  А. Франц  кевіча на 
працягу трох сутак ня мог атры
маць дадзеную інфармацыю і 
спаткацца з сваім падабаронным. 
І. Аліневіч пры сваім затрыманьні 
неўстаноўленымі прадстаўніка
мі сьпецслужбаў у г. Маскве і да
лейшай перавозцы з тэрыторыі 
Расійскай Федэрацыі ў Беларусь 
таксама быў пазбаўлены магчы
масьці адвакацкай дапамогі і, як 
вынік, магчымасьці абскарджань
ня свайго затрыманьня.

У той жа час КПК Беларусі га
рантуе права мець абаронцу на 
працягу 24 гадзінаў з моманту 
затрыманьня. Дадзеныя абста
віны сьведчаць аб грубым па

рушэньні органамі папярэдняга 
сьледзтва права абвінавачаных 
на абарону, якое гарантаванае 
арт. 62 Канстытуцыі Беларусі і 
МПГПП.

Аказаньне псіхалагічнага 
ціску, ужываньне катавань-
няў, жорсткага і бесчалавечна-
га абыходжаньня

Падчас судовага паседжань
ня абвінавачаныя А. Франц
кевіч, І. Аліневіч і    М. Дзядок за
явілі пра псіхалагічны ціск на 
іх, катавань ні з боку сьледзтва, 
патрабаваньні прызнацца і ага
варыць іншых. Аналагічныя фак
ты ў су дзе пацьвердзілі сьвед
кі Ігар Багачык, Аляксей Жын
героўскі, Ксенія Каўко, Сяргей 
Слюсар, Антон Новікаў, Аляк
сандр Бугаёў. 

Так, Мікалай Дзядок распа
вёў, што на сьледзтве яму па
гражалі фізічнай расправай, пра
блемамі ў камеры і па месцы 
адбыцьця пакараньня з іншымі 
 зьняволенымі (назваў прозьвіш
ча аднаго з супрацоўнікаў – 
падпалкоў нік Ярошын). Аляк
сандр Францкевіч заявіў, што яго 
прымушалі прызнац ца, пагража
лі вялікім тэрмінам зьняволень
ня, схілялі да агавору іншых. Ігар 
Аліневіч агучыў, якім чынам яго 
выкрадалі з Масквы: на працягу 
сутак падчас транспартавань
ня ён быў скаваны кайданкамі, 
частку дарогі ён ехаў з насунутай 
на твар шапкаю. У СІЗА КДБ ад
разу не дапытвалі, а прымушалі 
пры знацца, ціснулі псіхалагічна, 
імправізавалі званкі хворай ба
булі пасярод ночы, каб паведа
міць пра яго затрыманьне. Аляк
сею Жынгероўскаму (сьведка, 
доўгі час быў пада зраваным) 
падчас допытаў пагражалі пра
цяглым зьняволеньнем, прабле
мамі па месцы вучобы і ў сям’і. 
У КДБ з ім размаўлялі без адва
катаў, казалі, што ён адтуль не 
выйдзе. На сьведку Ксенію Каўко 
падчас допыту, які адбываўся 
цэлы дзень,  сьледчыя крычалі 
за адмову агаварыць М. Дзяд
ка. Таксама зазначыў пра ціск 
з боку супрацоўнікаў КДБ і ГУ
БАЗ (ГУБОП) Ігар Багачык, якога 
прымушалі агаварыць М. Дзяд
ка, пагражалі праблемамі на 
працы і па месцы навучаньня, у 
тым ліку і праблемамі ў баць коў 
(іх таксама выклікалі на допыт), 
на Акрэсь ціна пагражалі сэксу
альным гвалтам. Зьняволена
га Аляксандра Бугаёва падчас 
допыту на вул. Рэвалюцый
най сьледчы Літвінскі ўдарыў 
дубінкай па каленнай чашачцы 
і па твары. Пагрозы ўжываліся 
і да сьведкі Сяргея Слюсара. 
Сьведка Антон Новік таксама ка

заў пра працэсуальныя парушэ
ньні падчас допыту і ціск з боку 
сьледзтва. Усе вышэй згаданыя 
асобы знаходзі ліся пэўны час 
пад вартай.

Абвінавачаныя А. Францкевіч 
і М. Дзядок мелі сур’ёзныя пра
блемы са здароўем, аднак, нягле
дзячы на гэтую акалічнасьць, 
яны працяглы час утрымліваліся 
пад вартай, медычную дапамогу 
 атрымлівалі несвоечасова і не ў 
поўным аб’ёме. 

Гэтыя факты выклікаюць сум
невы ў праўдзівасьці паказань
няў, якія былі дадзеныя абвіна
вачанымі і сьведкамі падчас пра
вядзеньня папярэдняга сьледз
тва і якія леглі ў аснову абвіна
ваўчых прысудаў, вынесеных 
судом. 

Парушэньне прынцыпу роў-
насьці бакоў па прадстаўленьні 
доказаў у судовым працэсе

Падчас судовага разгляду 
не ў поўнай меры выконваў
ся прынцып роўнасьці бакоў 
па прадстаўленьні доказаў. Аб
грунтаваныя хадайніцтвы аба
роны, у тым ліку аб допыце 
сьве дак, часта судом не зада
вальняліся, што ўплывала на 
аб’ектыўны і ўсебаковы разгляд 
справы судом, сьведчыла аб аб
вінаваўчым ухіле судовага пра
цэсу ў цэлым.

Некаторыя часткі абвінава
чаньня, якія затым леглі ў ас
нову абвінаваўчага прысуду, 
па меркаваньні праваабарон
цаў, не ўтрымліваюць скла
ду крымінальнага злачынства. 
Гэта датычыц ца інкрымінава
нага  М. Дзяд  ку,   А. Францкеві
чу і І. Аліневічу эпізоду, зьвяза
наму з правядзеньнем дэман
страцыі пратэсту каля Геншта
бу  ўзброеных сілаў Беларусі 19 
верасьня 2009 г., падчас якой 
на тэрыторыю Ген штабу была 
кінутая дымавая шашка. Дадзе
ная несанкцыянаваная ўладамі 
дэманстрацыя мела мірны ха
рактар, асноўнай яе мэтай было 
выказваньне свайго меркавань
ня, мірнага пратэсту з нагоды 
сумесных расейскабеларус
кіх вайсковых вучэньняў, якія 
праводзіліся на тэрыторыі Бе
ларусі ў той час. Кіданьне пры 
правядзень ні дэманстрацыі ды
мавой шашкі на тэрыторыю Ген
штабу мела характар правапа
рушэньня, аднак не ўяўляла па
грозы жыцьцю і здароўю грама
дзянаў, не прывяла да дэзар
ганізацыі працы ўстановы і не 
нанес ла матэрыяль най шкоды. 
Гэтыя дзеяньні, паводле наша
га меркаваньня не ўтвараюць 
склад крыміналь нага злачын
ства ў дзеяньнях асуджаных.

№7 (292)

Міжнародная Федэрацыя пра
воў чалавека (FIDH) і Правааба
рончы цэнтр "Вясна" патрабуюць 
спыніць жорсткае абыходжань
не і катаваньні ў дачынень ні да 
палітычнага зьняволенага Мікіты 
Ліхавіда.

Як стала вядома Правааба
рончаму цэнтру "Вясна", 21гадо
вы Мікіта Ліхавід, які адбывае па
караньне ў выглядзе пазбаўлень
ня волі тэрмінам 3 гады і 6 ме
сяцаў у калоніі ўзмоц ненага 
рэжыму ў г. Наваполацку пась
ля ўдзелу ў дэманстрацыі 19 
сьнеж ня 2010 году ў Менску, быў 
паўторна зьмешчаны 27 траў
ня 2011 г. у штрафны ізалятар 
(ШЫЗА). Прычынаю зьмяшчэнь
ня М. Ліхавіда ў ШЫЗА стала 
тое, што, лічачы сябе незакон
на асуджаным, ён адмаўляецца 
падпісваць абавязацельствы 
аб выкананьні патрабаваньняў 
рэжыму і выконваць іх.

Варта нагадаць, што М. Лі
хавід 29 сакавіка 2011 году быў 
асуджаны судом Партызанскага 
раёну Менску па ч. 2 арт. 293 КК 
Рэспублікі Беларусь (удзел у ма
савых беспарадках) на 3 гады і 6 
месяцаў зьняволеньня за  ўдзел 
у акцыі пратэсту 19  сьнежня 
2010 году.

Праваабарончы цэнтр "Вяс
на", сяброўская арганізацыя 
FIDH ў Беларусі, ажыцьцяўляў 
маніторынг судовага разьбіраль
ніцтва па справе М. Ліхавіда і 

прыйшоў да высновы аб тым, 
што вынесены судом Партызан
скага раёну Менску прысуд аб 
пакараньні М. Ліхавіда 3 гадамі 
і 6 месяцамі зьняволеньня быў 
незаконным і палітычна матыва
ваным.

Паводле атрыманай інфар
мацыі, у ШЫЗА Наваполацкай  
калоніі М. Ліхавід падвяргаецца 
жорсткаму, бесчалавечнаму і зьне
важаючаму чалавечую год насьць 
абыходжаньню, што па сут насьці 
зьяўляецца катавань нем.

Умовы ўтрыманьня зьняволе
ных у штрафных ізалятарах Бе
ларусі сталі прадметам рэзкай 
крытыкі міжнародных і беларус кіх 
праваабарончых арганізацыяў. 
FIDH таксама зьвяртала ўвагу 
на ўмовы ўтрыманьня зьняволе
ных ў ШЫЗА ў сваім дакладзе аб 
умовах утрыманьня ў беларус
кіх турмах.

Так, у перыяд знаходжаньня 
ў ШЫЗА зьняволеным не пра
дастаўляюцца прагулкі, не выда
юцца спальныя прыналежнась
ці, ім забараняецца ляжаць або 
сядзець на нарах (нары пры
фастрыгоўваюцца ў дзённы час 
да сьцяны), ляжаць на падлозе 
таксама не дазваляецца. Акра
мя таго, зьняволеным забара
няецца мець пры сабе цёплыя 
рэчы, пры гэтым тэмпература 
ў ШЫЗА часта вельмі нізкая. 
Зьмешчаныя туды асуджаныя 
фактычна пазбаўленыя сну, ад

чуваюць пастаянны холад, па
стаянна пазбаўленыя сьвежа
га паветра. Гэтыя ўмовы ўтры
маньня відавочна не адпавяда
юць мінімальным міжнародным 
стандартам утрыманьня зьня
воленых.

У выпадку з М. Ліхавідам 
зьмя шчэньне ў ШЫЗА ня можа 
расцэньвацца інакш як дадатко
вы інструмент ціску на яго з боку 
ўладаў Беларусі.

У сувязі з гэтым 
мы патрабуем:
– Спыніць жорсткае абыхо

джаньне і катаваньні, таксама 
як і любое іншае псіхалагічнае і 
фізічнае ўздзеяньне ў дачынень
ні да Мікіты Ліхавіда.

– Спыніць крымінальныя спра
вы супраць удзельнікаў мір
най дэманстрацыі 19 сьнежня 
2010 г., неадкладна і безумоўна 
вызва ліць усіх, хто ўтрымлiва
ецца пад вартай па гэтай спра
ве, памілаваць або амніставаць 
ужо асуджаных і адмяніць любыя 
наступствы асуджэньня (судзі
масьць і іншыя магчымыя абме
жаваньні ў правах).

– Прывесьці ўмовы ўтрымань
ня асуджаных у штрафных ізаля
тарах у папраўчых калоніях і тур
мах у адпаведнасьць з міжнарод
нымі стандартамі ўтрымань ня 
зьня воленых.

Парыж-Менск, 
9 чэрвеня 2011 году

Дадатковы інструмент ціску ўладаў 
FIDH і "Вясна" патрабуюць спыніць жорсткае абыходжаньне 
і катаваньні ў дачыненьні да Мікіты Ліхавіда

жамі. За гэтую дзейнасьць ар
ганізацыя падвяргалася ціску з 
боку ўладаў. І ў цэнтральны і ў 
рэгіянальныя офісы "Вясны" на
ведваліся супрацоўнікі міліцыі і 
КДБ, праводзіліся ператрусы з 
канфіскацыяй аргтэхнікі. Мэтай 
гэтага непрыхаванага ціску было 
стрымаць праваабарончую ак
тыўнасьць. 

Алесь Бяляцкі падкрэсьлівае, 
што Прэмія Свабоды адначасова 
зьяўляецца сігналам усяму бела
рускаму народу, грамадзянскай 
супольнасьці краіны – пра тое, 
што міжнародная грамадзкасьць 
уважліва сочыць за падзеямі ў 
Беларусі і будзе дапамагаць ле
гальнымі і даступнымі сродкамі: 

"Калі падсумаваць мэсэджы за
межных палітыкаў і грамадзкіх 
дзеячаў, яны заяўляюць, што не 
зьбіраюцца мірыцца з тым, што 
адбываецца ў Беларусі, улічва
ючы, што правы чалавека маюць  
міжнародны статус, яны ўнівер
сальныя і Беларусь як незалеж
ная дзяржава мусіць адказваць 
за выкананьне тых міжнародных 
дакументаў, якія яна падпісала, 
і забясьпечваць абарону правоў 
сваіх грамадзянаў." 

Праваабаронца дадае, што 
дыскусія па Беларусі ў межах 
"Вроц слаўскага Глабальнага 
Форуму" таксама прыцягнула 
ўвагу шматлікіх замежных па
літыкаў і экспертаў: "На бела
рускай панэлі прысутнічала бо

льш за пяцьдзесят асобаў, у тым 
ліку былі дэпутаты Еўрапарла
менту, беларус кія і замежныя 
палітыкі. Мы абмяняліся новай 
інфармацыяй пра тое, што ад
бываецца ў Беларусі, паспраба
валі спрагназаваць па дзеі, якія 
могуць наступіць у краіне праз 
паўгадыгод падчас эканамічна
га і палітычнага крызісу, якія на 
сёнь ня супалі ў Беларусі." 

Па агульнай карціне з выка
нань нем правоў і свабодаў у 
постсавецкіх краінах, найперш 
ва Украіне, Малдове, Беларусі, 
выступіў палітык Станіслаў Шуш
кевіч. Такім чынам, "Вроцслаўскі 
Глабальны Форум" у значнай сту
пені быў прысьвечаны сітуацыі ў 
Беларусі, што, паводле словаў   
А. Бяляцкага, важна, паколькі 
такія глабальныя мерапрыем
ствы задаюць стратэгічны кіру
нак дзейнасьці як асобных краі
наў, так і такіх утварэньняў, як 
Еўразьвяз.

"Прэмія Свабоды" – 
рэха падзеяў "Плошчы"

    (Пачатак на стар. 1)

хвілінаў стала вядома пра затры
маньне больш як 30 чалавек, ся
род іх – Надзея Крапівіна, жонка 
палітвязьня Алеся Кіркевіча. Як 
сьведчаць мясцовыя правааба
ронцы, усяго было затрымана да 
100 чалавек. Толькі ў адным з РА
УСаў знаходзіліся 22 затрыманыя. 
Сярод іх – Юля Каляда, грамадзян
ка Поль шчы Агнешка Ліхняровіч, 
Аляк сей Пятрэнка, Дзьмітры Сак, 
Алесь Катыня, Вадзім Саранчукоў, 
Барыс Чарняўскі. Усіх затрыманых 
развезьлі па трох розных РАУСах, 
якія знаходзяцца на тэрыторыі го
раду. У іх бралі пісь мовыя тлума
чэньні і "прабівалі па базе". Тых, 
хто не прайшоў раней дактыласка
пію, прымусілі здаваць адбіткі 
паль цаў. Пратрымаўшы каля трох 
гадзінаў, арыштаваных адпусьцілі.

Гомель. Не абышлося без 
затрыманьняў і ў Гомелі. Тут 
ад самага пачатку акцыі былі 
арыштаваныя Ларыса Шчырако
ва, Уладзімір Няпомняшчых і Рус
лан Усьціменка. Разам з імі яшчэ 
трое. Усіх даставілі ў РАУС Цэн
тральнага раёну Гомелю. Пазь
ней стала вядома аб затрымань
ні карэспандэнта "Комсомоль
ской правды" Паўла Міцкевіча і 
актывіста Пятра Кузьняцова. Ся
род затрыманых – грамадзянін 
Расіі Аляксандр Канавалаў. Яго
ная жонка паведаміла, што Аляк
сандр ня меў аніякага дачынень
ня да акцыі і проста прагульваўся 
па парку, аднак 16 чэрвеня ў су
дзе Цэнтральнага раёну Гомеля 
яго аштрафавалі на 735 тысячаў 
беларускіх рублёў. 

Магілёў. Супрацоўнікі міліцыі 
не далі правесьці акцыю "Рэвалю
цыя праз сацыяльную сетку" на 
плошчы Леніна ў Магілёве. Плош
ча, на якой яна мела адбыцца, 
была ачэпленая міліцыяй. Супра
цоўнікі міліцыі, якія знаходзіліся па 
ўсім перыметры плошчы, без тлу
мачэньня прычынаў не прапускалі 
мінакоў на плошчу: ім прапаноўва
лася абысьці яе. Удзельнікі акцыі 
сабраліся ў скверы, які знаходзіцца 
праз дарогу ад плошчы. У акцыі, 
якая доўжылася каля 30 хвілінаў, 
узяло ўдзел каля 200 чалавек.

Баранавічы. У маўклівай ак
цыі на цэнтральнай плошчы пры
нялі ўдзел некалькі дзясяткаў ча
лавек. Трое былі затрыманыя. 
Сярод затрыманых Мікалай Су
харэвіч і Максім Дудка, а таксама 
дэмакратычны актывіст Ула дзімір 

Гундар, інвалід другой групы. Спа
чатку міліцыянты прапанавалі яму 
паехаць на дактыласкапію, а пась
ля павялі ў аддзяленьне сілком. 
Там далі падпісаць паперу, што 
ён ня будзе надалей удзельні чаць 
у несанкцыянаваных акцыях. Гун
дар адмовіўся. Іншых затрыманых 
таксама вадзі лі "на гутаркі" па ад
ным і адпусьцілі ўсіх праз некаль
кі гадзінаў.

Барысаў. Акцыя праводзіла
ся на цэнтральнай плошчы гора
ду каля будынку выканкаму. Ся
род затрыманых – Міхаіл Васільеў, 
які падчас прэзідэнцкіх выбараў 
быў даверанай асобай кандыдата 
Уладзіміра Някляева. Усяго затры
мана 27 чалавек.

Бабруйск. Яшчэ а 18 гадзі
не па перыметры плошчы Лені
на былі выстаўленыя міліцэйскія 
"кардоны", якія спрабавалі не да
пусьціць збору людзей на плошчы. 
У выніку "Маўклівая акцыя" сабра
ла каля 150 чалавек. Большасьць 
прысутных супрацоўнікі міліцыі 
"перапісвалі" і шматзначна казалі, 
што іх дзеяньням дадуць "права
вую ацэнку". Акцыя прайшла без 
затрыманьняў. Пасьля 19.30 людзі 
пачалі паволі разыходзіцца.

Жодзіна. Каля 30 чалавек са
браліся на акцыю каля будынка 
ДК "БелАЗ". Калі пад'ехалі супра
цоўнікі міліцыі, якія ў некалькіх 
 удзельнікаў спачатку перапісалі 
пашпартныя дадзеныя, а потым 
павялі іх у міліцэйскую машыну. 
Астатнія ўдзельнікі акцыі пачалі 
разыходзіцца. Назіральнікі адзна
чаюць, што на акцыю людзі пры
ходзілі з дзецьмі, сем'ямі.

Мазыр.15 чэрвеня на цэн
траль най плошчы гораду адбыла
ся акцыя па закліку сайту "Рэва
люцыя праз сацыяльныя сеткі". 
Папярэдняя акцыя адбылася 8 
чэрвеня і тады 12 яе ўдзельнікаў 
былі затрыманыя, дастаўленыя 
ў Мазырскі РАУС. 15 чэрвеня а 
19й гадзіне на плошчы сабрала
ся каля 60 чалавек. Людзі стая
лі як паасобку, так і малымі гру
памі знаёмых, сяброў, якія су
стрэліся на плошчы… Па пеша
ходных ходніках і тратуарах шпа
цыравалі парамі міліцыянты, па 
перыметры плошчы знаходзілі
ся супрацоўнікі сьпецслужбаў… 
Нікога не затрымлівалі і не пе
рашкаджалі грамадзянам ад
пачываць, іхным дзецям бегаць 
вакол помніку. Закончылася ак

цыя каля 2000 пад апладысмен
ты грамадзянаў.

Маладэчна. На Цэнтраль
най плошчы сабралася больш за 
паўтары сотні чалавек. Падчас ме
рапрыемства вакол плошчы дзя
журыла міліцыя і людзі  ў цывіль
ным. Удзельнікі паводзілі сябе спа
койна і мірна. Таксама на плошчы 
быў заўважаны галоўны раённы 
ідэолаг Анатоль Асманаў. Калі 
 ўдзельнікі акцыі пачалі разыходзіц
ца, то іх спынялі міліцыянты і пера
пісвалі асабістыя дадзеныя. Былі 
затрыманыя карэспандэнт Бела
ПАН Яўген Сухаверхі і грамадзкі 
актывіст Яўген Каросьцік.

Салігорск. Яшчэ на падыходзе 
да галоўнай плошчы каля 19 га
дзіны супрацоўнікамі міліцыі былі 
затрыманыя 19 чалавек. Сярод 
іх вядомыя мясцовыя актывісты 
Аляксей Вараб'ёў, Андрусь Тычы
на, Уладзімір і Сьвятлана Шылы, 
Павал Батуеў, Ларыса Насано
віч, Віктар Малочка. Затрыманьні 
былі жорсткія, некаторых зьбівалі. 
Арышты праводзілі людзі ў цывіль
ным, што прыехалі з Менску. 

Слуцк. Тут сабралася каля 30 
чалавек. Хвілінаў праз 10 зьявіліся 
міліцыянты і пачаліся затрымань
ні. На самой плошчы ў цэнтры 
Слуцку было затрымана 7 чала
век, у тым ліку Віталь Амялько
віч. Людзей адвезьлі ў пастарунак, 
 зьнялі адбіткі пальцаў, пасьля чаго 
адпусьцілі.

Смалявічы. Больш за 30 ча
лавек сабралася на цэнтральнай 
плошчы. Некаторыя з удзельнікаў 
"народных гуляньняў" раскідвалі 
"грашовыя фанцікі". Падзеі зды
маліся на відэа невядомымі асо
бамі. Пасьля завяршэньня акцыі 
міліцыянты запрасілі ў РАУС Ар
тура Эшбаева, разам з жонкай 
Аляксандрай і трохгадовым сынам 
Самірам, якіх трымалі ў міліцыі 
да 22 гадзінаў. Начальнік аддзе
лу грамадзкай бясьпекі Мартысюк 
прасіў яго падпісаць папярэджа
ньне аб недапушчальнасьці ўдзе
лу ў несан кцыянаваных акцыях. 
Падтрымаць Артура да  РАУСу 
падышло 12 чалавек. Усіх іх такса
ма затрымалі. Пасьля ўзяцьця ад
біткаў пальцаў і тлумачэньняў усіх 
адпусьцілі.

У Вілейцы, Оршы, Сьветла-
горску, Наваполацку, дзе на цэн
тральных плошчах сабралася па 
3050 чалавек, акцыі прайшлі без 
затрыманьняў.

    (Пачатак на стар. 3)

Гэта толькі пачатак...

7 чэрвеня ў Менску адбыла
ся ўжо трэцяя ад пачатку году ак
цыя "Стопбензін", удзельнікі якой 
пратэставалі супраць рэзкага 
павышэнь ня коштаў паліва на аў
тазаправачных станцыях. Цягам 
двух тыдняў канцэрн "Белнафта
хім" двойчы ўздымаў кошт бензіну 
і саляркі, агулам – больш, чым на 
50%. На тле нядаўняй 56адсот
кавай дэвальвацыі беларускага 
рубля, у выніку якой заробкі на
сельніцтва зьменшыліся напало
ву, чарговае павышэньне кошту 
паліва аўтааматары называюць 
няйначай як зьдзекам.

На знак пратэсту супраць не
адэкватнага кошту на паліва дзя
сяткі кіроўцаў выехалі на прась
пект Незалежнасьці. Удзельнікі 
акцыі сабраліся ў супрацьлеглых 
кропках Менску і двума калонамі 
на мінімальных хуткасьцях рушылі 
насустрач адна адной, пасьля чаго 
су стрэліся ў раёне плошчы Пера
могі. Цягам двух гадзінаў з уклю
чанымі клаксонамі і аварыйнымі 
сігналамі аўтааматары езь дзілі па 
цэнтральным прасьпекце сталіцы. 
Кіроўцы пачалі хаатычна спыняцца 
ў розных палосах руху, адчынялі 
капоты і багажнікі, даставалі пус
тыя каністры з аўтамабіляў, у якіх 
нібыта скончыўся бензін.

Уся маштабная дзея адбыва
лася ў прысутнасьці вялікай коль
касьці гледачоў: мінакі віталі кіроў
цаў гучнымі воклічамі і апладыс
ментамі. Многія машыны былі 
аблепленыя налепкамі супраць  
падаражаньня паліва, на антэ
нах луналі белыя стужкі – знак 
салідарнасьці. Міліцыянтам нічо
га не заставалася, як толькі ця
гам некалькіх гадзінаў назіраць 
за па дзеямі. Засьцерагаючыся 
прэвентыў ных затрыманьняў, ак
тывісты кампаніі "Стопбензін" ужо 
ад пачатку дня былі вымушаныя 
хавацца. Дзьве папярэднія акцыі 
скончыліся затрыманьнем аднаго 
з лідараў грамадзкага аб’яднаньня 
"За аўто" Арцёма Шаркова, на шэ
раг удзель нікаў былі складзеныя 
пратаколы за нібыта парушэнь
не правілаў дарожнага руху – у 
прыватнасьці, за налепкі "Мы су
праць павышэньня цэнаў на па
ліва" ды за несанкцыянаваны збор 
у недазволеным месцы.

У 20.30 на прасьпекце Неза
лежнасьці каля парку Янкі Купалы 
была затрыманая дзяўчына з пла
катам "Стопбензін". За яе спраба

ваў заступіцца актывіст АГП Зьмі
цер Кавалгін, якога таксама затры
малі. Іх адвезьлі ў Цэнтральны 
РУУС Менску. Пазьней стала вя
дома, што на Кавалгіна складзе
ны пратакол аб адміністрацый
ным правапарушэньні за арганіза
цыю і ўдзел у несанкцыянаваным 
мерапрыемстве (арт. 23.34 КаАП 
РБ). Ноч ён правёў на Акрэсьціна. 
Так сама былі затрыманыя Павел 
Грузь дзіловіч і Аляксандр Рэдзькін.

Суды над затрыманымі ўдзель
нікамі акцыіі "Стопбензін" адбылі
ся 8 чэрвеня. У судзе Цэнтраль
нага раёну Менску актывісту АГП 
Зьмітру Кавалгіну суддзя Леанід 
Есіновіч прысудзіў штраф 20 ба
завых велічыняў (арт 2334 КаАП 
РБ). Алесю Макась аштрафава
лі на 525 тысячаў рублёў (суддзя 
Хадановіч). Паўла Грузьдзіловіча 
пакаралі штрафам у памеры 700 
тысячаў рублёў. Яго судзіў Ва
леры Есьман. Аляксандр Рэдзькін 
 аштрафаваны на 525 тыс. рублёў 
(суддзя Хадановіч). 

9 чэрвеня а 19й вечара некаль
кі  дзясяткаў людзей сабра  ліся 
на аўтастаянцы каля ком плек
су "Журавінка" ў Менску, каб пад
трымаць удзельнікаў акцыі "Стоп
бензін" і асабіста перадаць гро
шы на аплату штрафаў. У дапа
могу асуджаным было сабрана 
1.308.296 беларускіх рублёў, 208 
даляраў і 2.328 расейскіх рублёў. 
За ўдзел у акцыі пратэсту "Стоп
бензін" чатыры чалавекі былі аш
трафаваныя агулам на 2.450.000 
рублёў.

Акцыя беларускіх аўтамабі
ліс таў "Стопбензін" супраць па
вышэнь ня коштаў на паліва была 
падтрыманая і ў Гомелі. На сваіх 

машынах да калоны далучылі
ся гомельскія дэмакратычныя ак
тывісты, сярод якіх – мясцовы ка
ардынатар кампаніі "Гавары праў
ду!" Валеры Сьляпухін. Ён прыма
цаваў на задняе шкло аўтамабіля 
ліст паперы з надпісам "Хопіць 
даіць народ!" і разам з удзель нікамі 
акцыі спыніўся на праезнай частцы 
ў цэнтры гораду, дэманструючы ад
сутнасьць паліва ў бензабаку. У го
мельскай акцыі ўдзельнічалі больш 
за 20 аўтамабіляў. Абышлося без 
затрыманьняў. Аднак супрацоўнікі 
ДАІ перапісвалі нумары машынаў, 
на якіх прыехалі ўдзельнікі акцыі, 
таму рэпрэсіі, магчыма, наперадзе.

Магілёўскія аўтаўладальнікі 7 
чэрвеня таксама выказалі сваю не
задаволенасьць павышэньнем ко
штаў на бензін. Каля 19:00 кіроўцы 
пачалі зьбірацца на стаян цы каля 
магілёўскага аўтавакзалу. На аўта
мабілі ўдзельнікі акцыі наклейва
лі стыкеры "Стоп бензін". Пасьля 
аўтамабілі арганізаваліся ў калону 
і пачалі рух. Было вырашана ехаць 
у бок аблвыканкаму. Як аказалася, 
праезная частка прасьпекту Міру 
насупраць  будынку аблвыканка
му ўжо загадзя была перакрытая 
супрацоўнікамі ДАІ. Там нібыта вя
ліся падрыхтоўчыя работы па вы
мярэньні дарожнай разьметкі. Як 
заяўляюць арганізатары, міліцыя 
затрымлівала машыны па ўсім 
горадзе. Планавалася, што ў ка
лоне будзе больш за два дзя
сяткі машынаў, аднак  удзел у ак
цыі ўзялі толькі дванаццаць. Двух 
 удзельнікаў акцыі "Стопбензін" 
Мікалая Дабравольскага і Мікалая 
Тухтарова ў Магілёве пакаралі па 
18 500 рублёў за нібыта парушэнь
не правілаў тэхагляду.

"Хопіць даіць народ!"  
Акцыі "Стоп-бензін" адбыліся 7 чэрвеня ў Менску, Гомелі і Магілёве

Менск, 7 чэрвеня 2011 году.

